
Onisiny 13

1.  Adam ubaa Hewan himurit Waa`g didheka, waasel Waa`g meete tagkoye? 
-Adam ubaa Hewan himurit Waa`giet didheka waasel Adam Waa`g viiye.

2.  Waa`g Adam viiyela, Adam ale gaa ijoka he Waa`g hi mog?
-He muniny.
-Waa`g he lulle og.
-Waa`g he lulle argiyo. 

3.  Waa`g Adam viiyela, `daa mare?
-Waa`g Adam viiyela, Adam adable tagniyeka, mi Waa`g gediyoka, Waa`g hi fe`de.
-Waa`g Adam viiyela, Adam himurit Waa`giet didheka, mi Waa`g gediyoka, Waa`g hi fe`de.
-Waa`g Adam viiyela, Adam Satan ii yieka, mi Waa`g gediyoka, Waa`g hi fe`de.

4.  Waa`g char he ki mu`dela hate yie?
-Char ger ki dhaff chie.

5.  Waa`g Hewan he ki mu`dela hate yie?
-Hewan `da`daloka gin hi bollone.

6.  Waa`g Adam he ki mu`dela hate yie?
-Adam simis dhireka in `guom koko, `guomle he ninika.
-Waa`g les `do`de.

7.  Waa`g les `do`dela telole meete?
-Yie ubaa ish burney.
-Mar ka `de`deeme.
-Chara ubaa gure nya`dawa `guoka burney.
-Bine gaalat `ginima.
-Gaalat hujich he gormosowa tagnana.

-Gaalat kulnadha.
-Gaalat kufuma.

8.  Waa`g Adam ubaa Hewan `dee ki mu`deka, waasela `deeny mare mi wodhe?
-Waa`g Adam ubaa Hewan he ki mu`deka waasela maa bisachiet ali gaa kakayoka hote.

9.  Maa bisachiet kayimetala meete tagnana?
-Maa bisachiet kayimetala gaalat adab ye gaa `dediya.
-Maa bisachiet kayimetala gaalat kufach ye gaa `dediya.
-Maa bisachiet kayimetala gaalat Satan ye gaa `dediya.

10.  Maa maa bisachiet yegetka maya?
-Maa maa bisachiet yegetka, veel ini a saloka hi `daloka.

11.  Waa`g maa bisachiet ali gaa kakayoka `dee hotela `daa mare?
-Waa`g gaalat lulle `daa giri sum gielka.

12.  Adam ubaa Hewan Waa`g `du`jimle he yile?
-He ma yiliny.

-Adam ubaa Hewan himurit Waa`giet didheka, waasel meete tagniye?

-Adam ubaa Hewan `guor neele gelem tagnate.
-Adam ubaa Hewan `guor neele gelem tagnantela `daa mare?

-Adable shosholswa fe`de.

-Maa adable Waa`g inka sholswa he bii gaa i`jo?
-He man.
-Maa adable Waa`g inka sholswa he bii gaa man.

-Adam ubaa Hewan `guor neele gelem tagnateka, he Waa`g hi met ma gaa een.

-Adam ubaa Hewan `guor neele gelem tagnateka, he Waa`g hi met ma gaa eenela `daa mare?

-Waa`g `guor nee hai nebita?
-He muniny.
-`Guor nee mai tagniyeka he Waa`g.

-Ta alia Adam ubaa Hewan `guor neele gelem taganateka, he Waa`g hi met ma gaa eenela `daa mare?

-Adam ubaa Hewan `daa giri Waa`g makun mafeminya, he uroka man.  Hela mi gaal ki hibesiya.

-Muun ki gelem fadheka, Waa`g ki makun fafanka, he ki uro?
-He ki ma uriny.

-He kuna ki tagnanoka, Waa`g ki makun fafanka, he ki uro? 
-He ki ma uriny.

-Waa`g gaal hatle fe`doka sesenka, he makun mashiginy.

-Gaal girichle fe`doka nanatka, he Waa`g hi makun mashiginy.

-Waa`g girichle takama ki elga verenoka he fe`de.
-Waa`g girichle takama ki chichiretika he fe`de.

-Adam ubaa Hewan, mai makun shigwo he uroka maya?
-Waa`g.
-Adam ubaa Hewan, Waa`g meete hi tagniye?

Erkob 3:21 ki toyo

21-Aale Yoowa Waa`g isam gelem taganiye, Adam ubaa minle hite.

-Waa`g Adam ubaa Hewan bine isamle tagniye.
-Waa`g bine isamle ale gaa argiye?
-Waa`g bine chiyes, ubaa `gale.

-Waa`g Adam ubaa Hewan gelem tagnanu bine chiyesela `daa mare?

-Waa`g Adam ubaa Hewan mi hibiswa fe`de.
-Waa`g Adam ubaa Hewan hibisinle meete?

-Maa met ma kinya kufach elo hi gaa igira.

-Adab kufach elo hi gaa igira.
-Adab himuritle kufach.
-Bii lulle gon kufachle erkoba bine Waa`g hi chiyesa.

-Adam ubaa Hewan mi met ma kinya kufach hi elga igirinya he Waa`g hi gelem tagniye.

-Waa`g Adam ubaa Hewan gelem tagniyeka `daa mare?
-Waa`g `daa giri Adam ubaa Hewan giela.

-Adam ubaa Hewan gelemela takamle ma hisan.
-Waa`g in tuudle, Adam ubaa Hewan gelemle hite.

-Adam ubaa Hewan gelemle takamle higiseta Waa`g hi met ma eenela `daa mare?

-Waa`g in takama gaalat adable bubuya, Adam ubaa Hewan mi hibisiya.

-Waa`g gaalat girichle fe`doka nanatka hate ma egena, Adam ubaa Hewan hibisicha.

-Waa`g gaalat girichle fe`doka chichiretka hate ma egena, Adam ubaa Hewan hibisicha.

-Adam ubaa Hewan Waa`g girichle takama nanatka mi hibisiya.

-Adam ubaa Hewan Waa`g girichle takama chichiretka mi hibisiya.

-Adam ubaa Hewan Waa`g gelem hiteka, waasel meete tagniye?

Erkob 3:22-23 ki toyo

22-Aale Yoowa Waa`g kieye, ba dhaayie, Adam he hat muun mu tigi`d yie, hat muun ke he midhabka ubaa he `de`deewka ogalla.  
Aale kaana mu hai `guor gaal luolmit shiguoka umle ka baan, kony, biyo les `dug `du yiediny, Waa`g hi chie.

23-Yoowa Waa`g Adam les Eden gaa ariye, giri mu ee`d Waa`g hi taganiyeka guguso, fafuoka.

-Waa`g Baba, Waa`g Vel, Waa`g Him Naasan, Adam ubaa Hewan `deenyle wol gedia.

-Erkoba Adam ubaa Hewan he midhaba takama og.
-Waasel Adam ubaa Hewan he `deewa onodhe.

-Erkoba Adam ubaa Hewan meta kim takama og.

-Waasel Adam ubaa Hewan `guus manti met gaa kim onodhe.

-Erkoba Adam ubaa Hewan he birgin mog.
-Waasel Adam ubaa Hewan birgin onodhe.

-Erkoba Adam ubaa Hewan sidh takama og.
-Waasel Adam ubaa Hewan kufach onodhe.

-Adam ubaa Hewan adab `daa giri tagniyeka, Waa`g Eden ye gaa `deche.

Erkob 3:24 ki toyo

24-Waa`g gaal les gaa ariyeka, les Eden `daa baryo galle uriet, gaali kerubim yeget mare gaa idiche.  Orof bolon guoka, hol gaa 
mama`doka uba al kinaal gaa koye, giri kerubim ubaa orof kinaal `guor luolmit shiguoka gierichle `de`deenka.

-Adam ubaa Hewan `daa Eden wol `du ma gaa nananka, Waa`g meete tagkoye?

-Waa`g maale gaso kerubim orof bolon guoka, Eden kar afle gaa idiche.

-Waa`g `daa mare heela tagniye?
-Adam ubaa Hewan `daa Eden wol `du gaa nanatka, Waa`g hi ma fe`diny.

-Adam ubaa Hewan `daa Eden wol `du gaa nanatka, Waa`g hi ma fe`dinyala `daa mare?

-Adam ubaa Hewan `daa giri Waa`g met ma kinya ubaa adab tagniyeka.

-Adam ubaa Hewan hai kufe?
-Ii.
-Adam ubaa Hewan hate kufe?
-Adam ubaa Hewan Waa`g wol in eiy ka sedhe.
-Adam ubaa Hewan Waa`g hi sidh shicheka wol in eiy ka sedhe.

-Waasel Adam ubaa Hewan Waa`g wol af yediyanka he ma uriny.

-Adam ubaa Hewan Waa`g wol in eiy ka sedhe.
-Waa`g he saas man.

-Waa`g adab wol af yediyanka he ma uriny.
-Waa`g adab he ki muritle kufach.

-Adam ubaa Hewan, gaalat lulle, `jale ubaa `jele.

-Adam ubaa Hewan `daa giri kufeka, gaalat lulle ubaa hai kufuma.

-Adam ubaa Hewan `daa giri Waa`g wol in eiy ka sedheka, gaalat lulle Waa`g wol in eiy ka sedhe.

-Waa`g he saas man.
-Waa`g adab wol af yediyanka he ma uriny.
-Waa`g adab he ki muritle kufach.

